
 Vita de ploania y de paisc 

 Trei Resc: düc i scolari dla scora mesana é enviés en domegna ai 17 de 
dezember do le Guldenomt te Ciasa dles Uniuns a na encuntada por meter da jí 
l’aziun dai Trei Resc 2018. 

 Festa d’Advent: le KVW, l’Uniun dai Ei y dles Eres envieia der bel a na picia festa 
d’Advent, en domegna ai 17 de dezember, do le Guldenomt te Ciasa dles Uniuns. 

 Iolan dles ofertes en recort dal † Jep Rovara. Por la dlijia: Angela Frena ved. 
Rovara, Iaco Frontull, Hanspeter y Astrid Obojes, Scora dai Schi Al Plan; por 
l’Unicef: fam. Rovara, emplü él gnü paié santes messes. 

 enformaziuns y termins 

Conzert da Nadé: la Scora de Musiga Val Badia ten n “Conzert da Nadé” en lönesc 
ai 18 de dezember ales 18:00 te dlijia d’Al Plan. Al cianta y sona les scolares y i 
scolars dla Scora de Musiga. Düc é der bel enviés! 

La Spona: en dedolönesc ai 19 de dezember vegnel zelebré ales 16:00 n Rorate 
tal salf lauf protezioné "La Spona" a Pederoa. N grup de mitans y mituns dal 
Zenter Families Mareo abelirá le Rorate con söes cianties. Düc é der bel enviés. 

Grup Atmosfera: en jöbia ai 21 de dezember, dales 15:30 ales 17:30, s’encunta 
tla sonta dal Raiun Sozial Val Badia a Picolin le grup de tomp lede “Atmosfera” 
por eres y ei atochés da problems psichics. En cösc iade fajunse na picia festa 
da Nadé y i stun empü adöm con Irina Tavella y Barbara Rungger. Informaziuns 
plü monüdes pa Sabine Rainer, ℡ 0474 524519. Düc é bengnüs y bel enviés. 

Raiun Sozio-Sanitar: da iener 2018 ennant á la portina por l'assistenza y la cura 
te Raiun Sozio-Sanitar Val Badia en orar nö. L’ofize dla portina por l'assistenza y 
cura é sen tla alzada a tera sön la man ciampa da jí ete, dlungia la portina da tó 
jö sanch y é daverta ma plü dui iadi al’edema: le lönesc dales 13:30 ales 16:00 y 
la jöbia dales 9:30 ales 12:00, ℡ 0474 586123 (dertan chisc orars). 

 
 
 
 

Döt le bun a: nosc Papa Francesco 17.12.1936 
Jan Maneschg 19.12.1933 
Trebo Rosa ved. Brandlechner 23.12.1933 

 y a düc chi co á santennom y complesc i agn cöst’edema 

Impressum: Ploania d’La Pli; redaziun Franz Rigo y Edith Willeit  
Comunicaziuns cina al dedemesaledema sera a Franz Rigo: ℡ 0474 500978 o  ploania@gmx.net 
Download plata: www.unitepastorala.org 

Tutti abbiamo dei talenti che ci ha dato Dio, nessuno può ritenersi così 

povero da non poter donare qualcosa agli altri. 
Papa Francesco, 07.12.2017 

 

 
Plata dla Ploania 

La Pli de Mareo 
Santa Maria dal Bun Consei 
 

 Ploan: Signor Heinrich Perathoner Calogna Al Plan: 0474 501006 
E-mail: ploania@gmx.net Radio de Ploania:   93,00 MhZ www.unitepastorala.org 

Ann B 17.12.2017 - Terza domegna d'Advent "Gaudete" n. 3 

Le Signur m’á mené 
a ti porté ai püri la noela dla ligreza. 

 Is 61, 1–2a.10–11  |  1 Tess 5, 16–24  |  Jan 1, 6–8.19–28 
 Dal Vangelo do San Jan:  
6Al é loé sö n chescian, co ea mené da Idio; so ennom ea Jan. 7Al é gnü desco 
testemone a ti dé testemonianza ala löm, por che düc röi tres el ala fede. 8El ne n’ea 
enstes nia la löm, al â ma da ti dé testemonianza ala löm. 19Cösta é la testemonianza 
de Jan: Canche i iüdes â orcé da Ierúsalem enfora prei y levic da d’el con la domanda: 
Chê este pa tö?, 20ál confessé y n’á nia loghené; al á confessé: Iu ne sun nia le Messia. 
21Ai l’á damané: Chê este pa spo? Este Elía? Y al á dit: I ne le sun nia. Este tö le profet? 
Al á respognü: Na. 22Danló l’ái damané: Chê este pa tö? I messun ti dé resposta a chi 
co nes á mené. Cî nen díjeste pa de té enstes? 23Al á dit: Iu sun la usc de chel co scraia 
tal desert: Avaliedi le tru al Signur!, desco le profet Isaía á dit. 24Danter chi co ea gnüs 
orcês a damané, êl ince farisês. 25Ai á damané Jan: Ciodi baceste pa spo, sce te n’es 
no le Messia, no Elía, no le profet? 26Al ti á respognü: Iu baceii con ega. Amesa os ete 
n’él önn, ch’i ne conesceis nia, 27el é chel co ven do da mé, y iu ne sun nia degn de ti 
desciolé i cialzá. 28Cösc é sozedü a Betánia, söl’atra pert dal Iórdann, olache Jan baciâ. 

Oraziun dal de 

 

Periun! Dio onipotent, ciara con bunté 
sön to popul co aspeta con dejier 
credont la festa dal nadé de Gejú Crist: 
arjigna nüsc cörs da tó sö la scincunda 
dla salveza, por che la festa de Nadé 
deventes por nos düc n de de ligreza y 
de speranza. Por nosc Signur Gejú 
Crist, to Fi, co é Dio y vir y regneia con 
te tl’unité dal Spirit Sant por düc i secui 
dai secui. – Amen. 

(Lezionar B) 

 Letöres dla Cuarta domegna d'Advent: 
 2 Sam 7, 1–5.8b–12.14a.16  |  Rom 16, 25–27  |  Lc 1, 26–38 



 

Edema liturgica dai 17.12. ai 24.12.2017 

DOM 17. Terza domegna d'Advent "Gaudete" Lazaro da Betania 

08:30 Rorate por l’Uniun dles Eres  cuartet de ei  
oferta por i debojügns dla ploania 

 19:30 funziun penitenziala d’Advent 

10:00 Rorate a Al Plan 

Lön 18. Filip, Grazian 

 de d’oraziun te familia 

19:30 Rorate a Al Plan 

Ded 19. Konrad, Susanna, Beniamin 

 07:50 Rorate por i scolari  scolari 

Dem 20. Heinrich, Regina, Eugen 

 de d’oraziun te familia 
19:30 Rorate a Al Plan 

Jöb 21. Pire, Richard 

19:30 Rorate por la fraziun da Pliscia   grup dal cor 

Rorate por la vijinanza da Curt 

Ven 22. Iuta, Marian 

 19:30 Zelebraziun dla Parora de Dio 

Sab 23. Jan da Cracau, Ivo 

18:00 Rorate a Al Plan 

19:30 Rorate por i Stödafüs   orghi da man 

DOM 24. Cuarta domegna d'Advent | VEIA DE NADÉ, Adam y Eva 

08:30 Rorate por la pesc  grup dla Musiga  
                                                         oferta por i debojügns dla ploania 

 22:45 musiga da Nadé sön ciampanin/te dlijia                   ♫ La Musiga 

 23:30 Madoines y s.m. ciantada solena en onú y de ringraziamont 
dla Sacra Familia                     ♫ Karl Kempter „Pastoralmesse in G” 

 

ampola: por la fam. Erich y Ludmilla Erardi, Tlea 
 

ministronc:  dedolönesc y domegna: Natalie Comploi y Rosina Konrater 
 jöbia, sabeda y domegna: Sonia Erardi y Johanna Konrater 

 

i recordun: Notburga Complojer ved. Pitscheider, Bornech + 20.12.2011 
Emma Pedevilla Trebo, Al Plan + 23.12.2008 

  Löms lominoses demorveia 

I ponsi do I preii ensciö 

Ciamó n iade le personaje de 
Jan Batista, testemone de Gejú, 
la sora derta löm dal monn. 
Cösta löm se deslarieia y se 
destenn fora: al é la scincunda 
dla fede. 

En invit a ester desco Jan: tó sö 
la löm, anüzé dötes les ocajiuns 
por podei cresce tla fede, ester 
coerenc y plens de coraji tla 
testemonianza ince danló olá 
ch’an podess perde val sce an 
se mostra desco der’ cristians. 

Le monn é gonot tla scürité dal senn y 
dla violenza. Signur, fá ch’i sunse, con 
nosc comportamont d’amur y de pesc, 
testemoni dla löm. 
Canche le scür destöda la speranza 
y la ligreza, danló fá ch’i portunse 
serenité y amicizia, por ti fá plü bela la 
vita ai atri y ti dé coraji a chi co á pordü 
la speranza. 

Tan de ei y eres é por nos desco Jan 
Batista: ejempi y portadús dla derta löm. 
Fá ch’i sunse bogn da i odei, amiré y, 
dandadöt, da vire desco ei. 

 

 

Gejú, la löm dal monn 

Le popul co viea tla scürité á odü na löm lominosa (Isaia) 

Te recordeste ciamó: canche t’es ciamó picio y messâs 
jí da su a dormí? Co te sontîste pa danló te töa ciamena 
scöra? Magari á tü geniturs o zacai de tü fredesc empié 
val picia löm – y töa tema ea t’en iade passada! 

Presciapüch ensciö ti ésera bonamonter jüda ala jont 
dan da engröm de cion agn, denant che Gejú gness al 
monn. Ai viea te tomps olá che al ea vera te sü paisc, 
nemisc ocupâ söa tera y desdrüjea döt. La jont se temea 
y n’â plü degüna speranza. 

Danló él gnü n el sapiont, en profet, co aldia la usc de Chelbeldio y ti cuntâ che 
al nen foss gnü önn a ti porté lominus ala jont: na porsona co i tolea la pora y la 
tema. Vera y dolur ne dea nia plü ester. 

Trec agn dedô vegnel al monn Gejú, a Betlehem, y na stera sterscia lominâ sora 
de el. 

Gejú é la löm dal monn deache al nes dij: “ Oredi bun a döta la jont!” 

Sc’i i ti metun averda a söa noela parunse demez la scürité. Tema, pora, vera y 
dolur n’él nia plü danló. Gejú nes porta cösta löm te nosta vita. Da Nadé 
festejunse che Gejú é gnü al monn, Nadé é porchel la festa dal amur y dla pesc. 
 


